
 

Page 1 of 1 
 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᔪᑦ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐃᒪᕐᒧᑦ ᓚᐃᓴᓐᓯᑦ ᐋᖅᑭᒋᐊᖅᑕᐅᔪᑦ ᐊᒡᓃᑰ ᓕᒥᑎᑦ "ᑕᓯᕐᔪᐊᖅ ᐊᖏᒡᓕᒋᐊᖅᑕᐅᓂᖓ" ᐱᓕᕆᐊᒧᑦ ᑐᒃᓯᕋᐅᑎ 

ᐃᒪᕐᒥᐅᑕᓕᕆᔨᒃᑯᑦ: 22-HCAA-01443 

ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᔪᑦ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᒐᕙᒪᑐᖃᒃᑯᓐᓂ ᐱᓕᕆᕝᕕᐅᕗᖅ ᓴᐳᔾᔨᓂᕐᒥᒃ ᐃᒪᖁᑎᑦᑎᓐᓂᒃ ᐊᒻᒪ ᐊᐅᓚᑦᑎᓪᓗᑎᒃ ᑲᓇᑕᒥ 

ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ. ᐃᒪᕐᒥᐅᑕᓕᕆᔨᒃᑯᑦ ᐃᖃᓗᐃᓪᓗ ᓇᔪᒐᖏᓐᓂᒃ ᓴᐳᔾᔨᓂᕐᒧᑦ ᐱᓕᕆᐊᖅ (FFHPP) 

ᐊᐅᓚᑦᓯᖃᑦᑕᖅᑐᑦ ᓇᓗᓇᐃᖅᓯᓂᕐᒥᓪᓗ ᒪᓕᑦᓯᐊᕋᓗᐊᕐᒪᖔᑕ ᐱᕙᓪᓕᐊᑎᑦᓯᓂᕐᒧᑦ ᐱᓕᕆᐊᓂᑦ ᐃᖃᓗᐃᑦ ᓇᔪᒐᖏᓐᓂᑦ ᐊᑖᓂ 

ᐃᖃᓗᐃᑦ ᐃᖃᓗᐃᓪᓗ ᓇᔪᒐᖏᓐᓂᑦ ᓴᐳᔾᔨᓂᕐᒧᑦ ᒪᓕᒋᐊᓕᓐᓂᑦ ᐃᖃᓗᓕᕆᓂᕐᒧᑦ ᐱᖁᔭᕐᒥᑦ ᐊᑦᑐᐊᓂᓕᓐᓂᓪᓗ ᒪᓕᒋᐊᓕᓐᓂᑦ 

ᐆᒪᔪᐃᑦ ᐊᔾᔨᒌᖏᐊᕐᔪᓐᓂᖏᑦ ᐊᑦᑕᕐᓇᖅᑐᒦᑦᑐᓄᑦ ᐱᖁᔭᕐᒥᑦ (SARA).  

ᐃᒪᕐᒥᐅᑕᓕᕆᔨᒃᑯᑦ ᕿᒥᕐᕈᓯᒪᓕᖅᑐᑦ ᐃᒪᕐᒧᑦ ᓚᐃᓴᓐᓯᒧᑦ ᐋᖅᑭᒋᐊᖅᑕᐅᔪᓂᒃ ᐱᓇᔫᑎᓂᒃ ᐊᒻᒪᓗ ᐊᒃᑐᐊᓂᓕᖕᓂᒃ ᑎᑎᕋᖅᓯᒪᔪᓂᒃ 

ᐊᑐᐃᓐᓇᕈᖅᑎᑕᐅᔪᓂᒃ ᐊᒡᓃᑰᒃᑯᑦᓂ ᕿᒥᕐᕈᓂᐅᔪᖅ ᑕᓪᓕᒪᓂᒃ (5) ᐱᔭᕆᐊᑐᔪᓄᑦ ᐅᖃᐅᓯᑦᓴᖃᓚᐅᖅᑐᖅ, ᐊᑦᑐᐊᓂᖃᖅᑐᖅ: 

1. ᖃᓄᐃᑦᑑᓚᐅᕐᓂᖓᓂᒃ ᓇᓗᓇᐃᖅᓯᔾᔪᑦ ᐃᖃᓗᐃᑦ ᐊᒻᒪ ᐃᖃᓗᐃᑦ ᓇᔪᖅᐸᒃᑕᖏᑦ 

2. ᐊᒃᑐᐃᓂᖏᑦ ᑯᕕᔪᑦ ᐃᒪᐅᓪᓗ ᐊᓯᔾᔨᕐᓂᖏᑦ ᐃᖃᓗᐃᑦ ᓇᔪᖅᐸᒃᑕᖏᓐᓂᑦ  

3. ᐃᒪᒃᑯᑦ ᐃᑳᕐᕕᒃ 

4. ᐊᒃᑐᐃᓗᐊᖅᑕᐃᓕᑎᑦᑎᓂᖅ ᐃᒪᖕᒧᑦ A ᐊᒻᒪ B 

5. ᐃᖃᓗᖕᓂᒃ ᐱᕋᔭᒃᑎᑦᑎᓇᓱᖕᓂᕐᒧᑦ ᐸᕐᓇᐅᑦ 

 

ᐱᓕᕆᔾᔪᑎᓄᑦ ᐅᖃᐅᓯᒃᓴᖅ 1 ᐃᓱᒪᒋᔭᐅᕗᖅ ᐋᖅᑭᒃᑕᐅᔪᓐᓇᕐᓂᖓᓂᒃ ᐊᖏᖅᓯᒪᓪᓚᑦᑖᖅᖢᑎᒃ ᐊᒻᒪ ᐱᓕᕆᔾᔪᑎᓄᑦ ᐅᖃᐅᓯᐅᔪᑦ 5-

ᒥ ᐋᖅᑭᒃᑕᐅᓂᕋᖅᑕᐅᓪᓗᑎᒃ. 

ᐱᔭᕆᑐᔪᑦ ᐅᖃᐅᓯᒃᓴᑦ 2 ᐱᐊᓂᒃᓯᒪᙱᑦᑐᑦ. ᐃᒪᕐᒥᐅᑕᓕᕆᔨᒃᑯᑦ ᑐᑭᓯᐅᒪᕗᑦ ᐃᒪᖃᙱᓐᓂᖅᓴᐅᓕᕐᓂᐊᕐᓂᖏᓐᓂᒃ ᐃᒪᓂᑦ ᐊᒻᒪ 

ᐃᒪᖏᑦ. ᐊᒡᓃᑰᒃᑯᑦ ᓇᓗᓇᐃᖅᓯᓯᒪᓕᖅᑐᑦ ᑖᒃᑯᓂᖓ ᐊᒃᑐᐃᔾᔪᑕᐅᔪᓂᒃ ᑭᓯᐊᓂ ᓇᓗᓇᐃᖅᓯᓚᐅᙱᖦᖢᑎᒃ ᓇᓕᐊᒃ 

ᓇᔪᖅᐸᒃᑕᖏᑦ, ᓇᓂ, ᖃᖓ, ᐊᒻᒪ ᖃᓄᖅ ᐊᒃᑐᐃᓂᐊᕐᒪᖔᑕ ᐃᖃᓗᐃᑦ ᓇᔪᖅᐸᒃᑕᖏᓐᓂᒃ ᐊᒻᒪ ᐊᒃᑐᐊᓂᕆᔭᖏᓐᓂᒃ ᑕᓯᐃᑦ. 

ᐱᔭᕆᑐᔪᑦ ᐅᖃᐅᓯᒃᓴᑦ 3 ᐱᐊᓂᒃᓯᒪᙱᑦᑐᖅ. ᐃᑳᕐᕕᒃ ᒫᓐᓇ ᓴᓇᔭᐅᖕᒪᑕ ᐅᔭᕋᖕᓂᐊᕐᕕᖕᒥᑦ ᐊᑦᑕᖕᓇᒻᒪᕆᒃᐳᑦ ᐃᖃᓗᐃᑦ 

ᐊᖅᑯᑎᖏᓐᓂᑦ ᐃᖃᓗᖃᕈᓐᓃᖅᑎᑦᑎᓗᑎᒡᓗ ᐱᒻᒪᕆᐅᔪᓂᑦ ᐃᓂᐅᔪᓂᑦ. ᐃᒪᕐᒥᐅᑕᓕᕆᔨᒃᑯᑦ ᑐᑭᓯᒋᐊᒃᑲᓐᓂᕈᒪᓚᐅᖅᐳᑦ 

ᓇᓃᓐᓂᖏᓐᓂᒃ ᐊᒻᒪ ᖃᓄᐃᑦᑑᓂᖏᓐᓂᒃ ᑐᒃᓯᕋᐅᑕᐅᓯᒪᔪᑦ ᐃᒪᒃᑯᑦ ᐃᑳᕐᕕᐅᔪᒪᔪᑦ ᐃᖃᓗᒐᓱᒡᕕᐅᓲᑦ ᐃᒪᖏᓐᓂᒃ. ᐃᓱᒪᒋᕙᕗᑦ 

ᑖᓐᓇ ᐱᔾᔪᑕᐅᔪᖅ ᕿᒥᕐᕈᔭᐅᔭᕆᐊᖃᕐᓂᖓᓂᒃ ᐃᓚᒋᔭᐅᓗᓂ ᐃᒪᕐᒧᑦ ᓚᐃᓴᓐᓯᒧᑦ ᐋᖅᑭᒋᐊᖅᑕᐅᔪᒧᑦ ᐱᓕᕆᔾᔪᓯᕐᒧᑦ 

ᖃᓪᓕᖃᑦᑕᐅᑎᑐᐃᓐᓇᕆᐊᖃᕐᒪᑦ ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ ᒪᓕᒐᓕᕆᔨᑦ ᐱᓕᕆᐊᒃᓴᖏᓐᓂᒃ. 

ᐱᔭᕆᑐᔪᑦ ᐅᖃᐅᓯᒃᓴᑦ 4 ᐱᐊᓂᒃᓯᒪᙱᑦᑐᑦ. ᐊᒃᑐᐃᔾᔪᑕᐅᔪᑦ ᐃᒪᐅᑉ ᑭᒡᓕᖏᓐᓄᑦ ᐃᒪᐅᑉ ᑭᒡᓕᖏᓐᓂ A ᐊᒻᒪ B−ᒥ 

ᒥᒃᖠᒋᐊᖅᑕᐅᔪᓐᓇᖅᐳᑦ ᓈᒻᒪᒃᑐᓂᒃ ᐱᓕᕆᔪᖃᖅᑎᓪᓗᒍ. ᐃᒪᖅ A ᖃᐅᔨᒪᔭᐅᔪᖅ ᓱᕙᓕᐅᕐᕕᐅᓲᖅ ᐅᑭᐅᖅᑕᖅᑐᒥ 

ᐃᖃᓗᓕᕆᕝᕕᐅᓪᓗᓂ ᐊᒻᒪ ᐃᖃᓗᖃᕐᕕᐅᓪᓗᓂ ᐃᖃᓗᓕᕆᕝᕕᐅᓪᓗᓂ. B ᐃᖃᓗᖃᕐᕕᐅᕗᖅ. ᑖᒃᑯᐊ ᐆᒃᑐᕋᐅᑏᑦ 

ᑐᕌᒐᖃᓪᓗᐊᖅᑐᑦ ᐋᖅᑭᐅᒪᑎᑦᑎᓂᕐᒥᒃ ᐃᒪᐅᑉ ᓇᓃᓐᓂᖏᓐᓂᒃ ᐱᕕᖃᖁᓪᓗᒋᑦ ᐱᒻᒪᕆᐅᔪᑦ ᐆᒪᓂᖃᖅᑐᑦ ᐊᐅᓚᓃᑦ ᐃᖃᓗᐃᑦ 

ᐅᓄᕐᓂᖏᓐᓄᑦ ᐃᒪᕐᒦᑦᑐᓂᒃ. ᐊᒡᓃᑰᒃᑯᑦ ᐃᓱᒪᒋᔭᖃᖅᐳᑦ ᐃᒪᖅ A ᐊᒻᒪ B−ᒥ ᐊᓯᐅᔨᔭᐅᓂᖓᓂᒃ, ᑭᓯᐊᓂ ᐃᒪᕐᒥᐅᑕᓕᕆᔨᒃᑯᑦ 

ᑐᒃᓯᕋᖅᐳᑦ ᐊᒡᓃᑰᒃᑯᑦ ᑐᒃᓯᕋᖅᐳᑦ ᐊᒃᑐᐃᓗᐊᖅᑕᐃᓕᑎᑦᑎᔪᒪᓪᓗᑎᒃ ᐊᑐᕆᐊᖃᙱᑦᑐᓂᒃ ᓈᒻᒪᙱᓪᓕᐅᕈᑕᐅᓕᕈᓐᓇᖅᑐᓂᒃ 

ᐊᑐᐊᒐᖅ ᒪᓕᒃᖢᒍ ᐊᑐᓕᖅᑎᑦᑎᔾᔪᑎᒃᓴᑦ ᐋᖅᑭᒋᐊᕈᑕᐅᓗᑎᒃ ᓈᒻᒪᙱᓪᓕᐅᕈᑕᐅᓲᓄᑦ ᐊᒃᑐᐃᔾᔪᑕᐅᓲᓄᑦ ᐃᖃᓗᖕᓂᒃ ᐊᒻᒪ 

ᐃᖃᓗᖕᓂ ᓇᔪᖅᐸᒃᑕᖏᓐᓂᒃ ᐃᖃᓗᓕᕆᓂᕐᒧᑦ ᐱᖁᔭᒃᑯᑦ. 

 


